
Y Pwyllgor Addysg, Dysgu Gydol Oes a Sgiliau 

ELLS(2) 11-06(p7)

Adolygiad Polisi i Anghenion Addysgol Arbennig Rhan 3 – Pontio

Diben

1.1 Mae'r papur hwn yn gwahodd aelodau'r Pwyllgor i nodi trefniadau cychwynnol ymweliad 
darganfod ffeithiau â Denmarc yn gynnar ym mis Medi.

Cefndir

2.1 Bydd aelodau'r Pwyllgor yn cofio cytuno i ymweld â Denmarc yn y cyfarfod ar 21 Medi 2005 fel 
rhan o ail gam yr adolygiad o anghenion addysgol arbennig. 

2.2 Cytunodd y Pwyllgor ar gylch gorchwyl trydydd cam yr adolygiad yn ei gyfarfod ar 18 Mai 2006. 
(Cyplysir y cylch gorchwyl yn Atodiad 1)

2.3 Ceir cynllun prosiect trydydd cam yr adolygiad yn Atodiad 2.

2.4 Bydd yr ymweliad yn galluogi aelodau'r Pwyllgor i gasglu gwybodaeth am drefniadau pontio i 
blant a phobl ifanc ag Anghenion Addysgol Arbennig. Bydd hefyd yn galluogi'r Aelodau i asesu 
effeithiolrwydd y trefniadau hyn mewn cyd-destun ehangach gan ystyried cefndir diwylliannol a 
chyfreithiol gwahanol.

Argymhelliad

3.1 Y dylai aelodau'r Pwyllgor nodi'r trefniadau cychwynnol ar gyfer yr ymweliad darganfod 
ffeithiau a fydd yn digwydd ym mis Medi.

ATODIAD 1

ADOLYGIAD o AAA – CAM 3 – PONTIO

Cylch Gorchwyl

Bydd y Pwyllgor:

●     yn adolygu'r trefniadau pontio ar gyfer myfyrwyr ôl-16 sydd ag anghenion addysgol arbennig, 
rhwng addysg uwchradd ac addysg bellach/uwch neu gyfleoedd i hyfforddi gan gynnwys y 
Rhaglen Sgiliau Byw'n Annibynnol; bydd yn canfod enghreifftiau o arferion da;



●     yn archwilio'r cyfleoedd gwaith cysgodol ac agored, gan gynnwys y lleoliadau gwaith sydd ar 
gael, i ddysgwyr ag anghenion cymhleth ym mhob rhan o Gymru, yn arbennig mewn 
ardaloedd gwledig;

●     yn adolygu'r broses o Gynllunio Pontio o'r ysgol i fywyd oedolyn fel y'i cofnodir yn y Cod 
Ymarfer Anghenion Addysgol Arbennig, ac effeithiolrwydd trefniadau gwaith amlasiantaeth;

●     yn ymchwilio i bartneriaethau a chynllunio cydweithredol ar gyfer pontio rhwng sefydliadau 
perthnasol yn y sector cyhoeddus (mewn hyfforddiant, cyflogaeth, gyrfaoedd ac iechyd), a 
chydag asiantaethau elusennol a gwirfoddol;

●     yn ystyried goblygiadau'r materion uchod o ran darpariaeth a chyfleoedd cyfrwng Cymraeg; 
ac 

●     yn cyflwyno argymhellion i Weinidog y Cynulliad ynghylch sut y gellid gwella'r trefniadau 
pontio presennol.

ATODIAD 2 

Pwyllgor Addysg, Dysgu Gydol Oes a Sgiliau 

Adolygiad Polisi o Anghenion Addysgol Arbennig – Rhan 3 - Pontio

Dyddiad Gweithgaredd Cynnydd 

Mai 2006 Cael cymeradwyaeth y Pwyllgor 
i'r cylch gorchwyl

Wedi'i gwblhau 

Mehefin 2006 Dechrau casglu gwybodaeth  

Gorffennaf 2006 Lansio'r ymgynghoriad yn yr 
Eisteddfod Genedlaethol

 

Gorffennaf 2006 Cynnal cyfarfod o'r grwp cyfeirio  

Medi 2006 Ymweliad darganfod ffeithiau â 
Denmarc

 

Hydref 2006 Dadansoddi'r ymatebion i'r 
ymgynghoriad a chynhyrchu 
adroddiad

 

Rhagfyr 2006 Papur pwyllgor yn nodi materion 
o bwys ac yn cynnig argymhellion

 



Ionawr – Mawrth 
2007 

Cael cymeradwyaeth y Pwyllgor, 
ac yna cyhoeddi a chynnal 
trafodaeth mewn Cyfarfod Llawn

